
1. Heilsuleikskólinn Holtakot  

Heilsuleikskólinn Holtakot á Álftanesi er fjögurra deilda leikskóli, í leikskólanum 

eru 77 nemendur á aldrinum 11 mánaða til 6 ára. Starfsmenn eru í allt 23 í 21 

stöðugildum.  

Á Álftanesi eru þrír skólar, tveir leikskólar og einn grunnskóli og eru þeir allir 

skólar á grænni grein. Við í Holtakoti sækjum nú um Grænfánann í fjórða sinn og 

höfum unnið heil að því markmiði frá síðustu flöggun. Það er vilji okkar og löngun 

að fáninn blakti  áfram við hún á Holtakoti. Við vinnum sem hópur að markmiðum 

okkar og höfum tekið fleiri skref.  

Mikið samstarf er á milli leik og grunnskóla og brú er á milli skólastiga. Þrír elstu 

árgangar leikskólans fara í íþróttahúsið einu sinni í viku í hreyfistund. 

Skólahópurinn fer í heimsókn í grunnskólann nokkrum sinnum yfir veturinn og 

skoðar ólíkar kennslustundir. Einnig hefur þessi hópur verið að fara í sund. Fyrir 

áramót fara þau til að hitta kennarana og eftir áramót fara þau í heimsókn inn í 

fyrsta bekk þar sem þau taka þátt í tveimur kennslustundum, ásamt því að sækja 

íþróttatíma, tónmenntatíma og fleira. Með þessu móti vonumst við til að börnin 

verði enn betur undir það búin að hefja grunnskólagöngu sína og taka þátt í öllu 

sem grunnskólinn hefur að bjóða þeim.    

Hér á eftir verður gerð grein fyrir þeirri vinnu sem fram hefur farið á 

leikskólanum frá því að sótt var um Grænfánann í þriðja sinn. Við höfum haldið 

áfram þeirri vinnu sem hefur verið unnin frá opnun Holtakots fyrir 10 árum og 

bætt við eftir því sem hægt hefur verið.   

  

2. Umhverfisráð 

Á Holtakoti eru tvær umhverfisnefndir. Önnur er skipuð starfsmönnum skólans 

og hin er skipuð elstu börnum leikskólans. Hlutverk umhverfisnefndar er að halda 

utan um, skipuleggja og koma með hugmyndir að verkefnum sem snúa að 

umhverfismálum, og fylja þeirri vinnu eftir á deildunum. Fundir eru haldnir að 

jafnaði annan hvern mánuð þar sem skráðar eru fundargerðir. Skipað var í 

nefndina þannig að einn starfsmaður frá hverri deild sitji í umhverfisráði, einn 

frá eldhúsi og leikskólastjóri.  

Á Hliði eru elstu börnin í leikskólanum og höfum við síðustu 2 ár verið með 

aldurshreinan hóp þar. Vinna á grænum nótum hefur því verið fléttuð inn í daglegt 

starf, hópavinnu og samverustundir, en ekki verið haldnir sérstakir fundir 

eingöngu fyrir þetta málefni. Börnin hafa verið vel virk í umræðu og vinnu.  

 

2.1. Umhverfisráð árið 2015-2016 

Í umhverfisráði 2015– 2016 sitja: 

Anna Kristmundsdóttir, deildarstjóri á Hliði, formaður og ritari.  

Elva Dögg Kristjánsdóttir, deildarstjóri á Seylu 

Hafdís Sævarsdóttir, matráður í eldhúsi 

Ína Sigrún Þórðardóttir, deildarstjóri á Mýri 

Ragnhildur Skúladóttir, leikskólastjóri  

Sæunn Eiríksdóttir, leikskólaliði á Tröð 

 

3. Mat á stöðu umhverfismála 

Við höfum unnið áfram frá þriðja fána að þeim verkefnum sem unnið var að 

samhliða þeim. Starfsfólk og börn leikskólans hafa haldið áfram þeirri vinnu sem 

byrjað var á þegar sótt var um Grænfánann í fyrsta sinn með því að skola flokka  

umbúðir af mat, fara vel með pappír og flokka og endurnýta það sem kostur er á. 

Reglulega tínum við rusl í nánasta umhverfinu okkar. Umhverfisvæn sápa er notuð 

þar sem sápu er þörf, og notkun hennar er stillt í hóf. Við göngum vel um húsnæði 

og eigur skólans, notum handklæði þegar það er hægt og endurnýtum sem kostur 

er efnivið á leikskólanum t.d. poka undan morgunkorni fyrir blaut eða skítug föt. 

Endurvinnslukassar eru á öllum deildum þar sem deildarnar flokka það sem fellur 

af hjá þeim eins og plast, pappír sem ekki er hægt að endurnýta og fernur. Í 

miðrými hússins höfum við sett upp endurvinnslustöð þar sem við flokkum ál, gler, 

plast, pappír, pappa og fleira. Með því erum við að gera okkar vinnu sýnilegri fyrir 

þá sem fara um skólann foreldra, starfsfólk, börn og aðra gesti.  Börnin hjálpa til 

við að skola og greina á milli plasts og pappírs og setja í rétta kassa.   

Gátlisti frá Landvernd um umhverfismál hefur verið uppi á borði hjá okkur og 

hafður til hliðsjónar í daglegri vinnu og skipulagi. Á haustdögum fór elsti hópur 

hjá okkur yfir gátlista um vatn og orku sem er nýtt verkfæri frá Landvernd. 

Hann er með sem fylgiskjal. 

 

4. Verkefnið 2014-2016 

Eftir að hafa flaggað þriðja grænfánanum fyrir átthaga í desember 2014, var 

komið að því að velja nýtt viðfangsefni til að vinna með næstu 2 árin. Urðum við 

ásátt um að vinna með vatn og orku tímabilið 2014-2016. Markmið sem við settum 

okkur voru : 

1. Fylgjast með notkun á rafmagni.   

2. Skoða hvernig vindorka birtist og er notuð.   

3. Skoða vatn og ólíkar birtingarmyndir þess.  

4. Skoða ólíkar tegundir orku, hvar og hvernig er hún.    

5. Búa til vatnsrennibraut til leikja.   

6. Eignast tank á skólalóðinni sem safnar vatni sem börnin hafa aðgengi að. 

                                                   

4.1. Fylgjast með notkun á rafmagni.   

Markmiðið var að fylgjast með hvort breytingar sé á rafmagnsnotkun milli 

mánaða. Við byrjuðum að skrá notkun í júní 2015 fram til september 2016. 

Eins og við var að búast þá var notkunin mest yfir köldustu vetrarmánuðina og 

minnst yfir sumarmánuðina. Við vitum ekki hvort við erum að nota lítið eða mikið 

miðað við aðra skóla en núna eigum við samanburðartölur og áhugavert er að halda 



 
 

Heilsuleikskólinn Holtakot    6 
 

áfram að skoða hvernig tölurnar yrðu ef við höldum áfram að skrá 

rafmangsnotkun hjá okkur. Á þessu tímabili höfum við sérstaklega verið að passa 

uppá að slökkva ljósin til að spara rafmagn. 

 

 

  

 

4.2. Skoða hvernig vindorka birtist og er notuð.   

Markmiðið var að skoða hvort við getum eitthvað nýtt vindorkuna og hvernig hún 

birtist okkur.  

  

Rafmagnsnotkun á Holtakoti  
 

Mánuðir Dagsetning Aflestur á mæli 

Kílówattstundir á 

mánuði 

jún.15 5.jún 602247 

 júl.15 6.júl 607062 4815 

ágú.15 7.ágú 611890 4828 

sep.15 4.sep 617273 5383 

okt.15 5.okt 623468 6195 

nóv.15 5.nóv 630379 6911 

des.15 4.des 638266 7887 

jan.16 5.jan 647779 9513 

feb.16 5.feb 656197 8418 

mar.16 4.mar 662557 6360 

apr.16 4.apr 668864 6307 

maí.16 3.maí 674482 5618 

jún.16 3.jún 679698 5216 

júl.16 4.júl 684397 4699 

ágú.16 4.ágú 689007 4610 

sep.16 5.sep 694313 5306 

4.3. Skoða vatn og ólíkar birtingarmyndir þess. 

Ýmsar vatnstilraunir voru gerðar á öllum deildum, meðal annars var fræðsla um 

hringrás vatns. Ólíkar birtingarmyndir kannaðar og notaðar.  

 

4.4. Skoða ólíkar tegundir orku, hvar og hvernig er hún.    

Markmiðið var að fræða börnin um ýmsar tegundir orku. Við ræddum við börnin 

um hollan og góðan mat þegar við tókum fyrir líkamsorku, þá var einnig rætt um 

mikilvægi hreyfingar og hvíldar.  

Við tókum fyrir sólarorku þar sem við ræddum um hvað sólin gerir fyrir plöntur.  

Einnig skoðuðum við rafmagnsorku, við vorum t.d. með rafmangslausan dag og 

gerðum tilraunir með rafmang.  

 

4.5. Búa til vatnsrennibraut til leikja.   

Í tengslum við listadagaverkefni okkar þá var búið til listaverk með rennu sem 

safnar vatni í sig þegar rignir og hægt er að hafa fötu undir til að safna vatninu 

og nota í önnur verkefni, eða hella aftur og búa þannig til hringrás. 

 

4.6. Eignast tank á skólalóðinni sem safnar vatni sem börnin hafa 

aðgengi að. 

Þetta markmið náðum við ekki að uppfylla, en okkur langar mikið að þetta verði að 

veruleika í náinni framtíð og stefnum að því að halda því vakandi. Samhliða gæti 

verið gaman að safna fyrir brunni og gefa einhverjum sem búa við skort á hreinu 

vatni.  

 

5. Listadagar  

Leikskólinn tók þátt í listadögum barna og ungmenna í Garðabæ sem hófust 25. 

apríl og stóðu til 4. maí 2016. Þema listadaganna að þessu sinni var Vorvindar 

glaðir. 



 
 

Heilsuleikskólinn Holtakot    8 
 

Við ákváðum að gera stórt útimálverk. 

Við notuðumst við línuna „lækirnir 

skoppa hjala og hoppa…“úr ljóðinu 

Vorvindar glaðir og tengja listadaga 

verkefnið þannig við 

grænfánaverkefnið um vatn og orku. 

Á vorin bráðnar snjórinn í fjöllunum 

og rennur sem vatn niður hlíðarnar. Börnin máluðu fjall með snjó á krossvið.  Síðan 

var málaður blár himinn með skýjum, lækur, fuglar, kindur og grænt gras með 

blómum. Þegar málningin var þornuð festum við tvær þakrennur á lækinn. Með 

þessu áttu börnin að geta séð vatnið 

renna niður lækinn þegar það rignir. 

Því miður hefur ekki rignt nógu mikið á 

leikskólatíma til þess að það hafi 

gerst. Í staðinn höfum við farið með 

vatn í slöngu og fötum út og látið leka 

niður lækinn. Eins og snjórinn sé að 

bráðna í fjöllunum.  

 

 

Börnin á þremur elstu deildunum unnu 

einnig að einstaklingsverkefni. Þau 

fengu að skoða myndir af vorboðum 

t.d. smáfuglum og blómum. Þau áttu 

svo að mála og túlka sína hugsjón af 

vorinu.  

6. Vinna á deildum  

Við erum með fjórar deildar í Holtakoti og höfum við valið að vera sem mest með 

aldurshreina hópa, ef þess er nokkur kostur. Starf hverrar deildar helgast 

nokkuð af þessu og því verður nálgun og vinna við viðfangsefni ólík og að sama 

skapi fjölbreytt. Hún er sniðin að aldri barnanna sem vinna hana á hverjum stað. 

Einhver skörun er þó og tóku til dæmis allir þátt í verkefni á vegum listadaga í 

Garðabæ vorið 2016. Afrakstur þeirrar vinnu var til sýnis á opnu húsi vorið 2016.   

 

6.1. Grænfánavinna á Seylu 

Á Seylu veturinn 2015-2016 voru börn fædd árið 2014 fram að áramótum og svo 

bættust við börn fædd árið 2015.  

Í vetur höfum við að mestu unnið með 

vatnið í ýmsum myndum. Einu sinni í 

viku vorum við með sullutíma þar sem 

börnin feng u að sulla með vatn í 

sulluborðinu okkar og vaskinum okkar 

inni á baði, þar sem þau gátu fundið 

áferðina á því, smakkað það og leikið 

með það.  

Einnig fengu börnin að sulla með froðu 

og fengu þau að fylgjast með þegar 

froðan var búin til í vaskinum.  

Þegar fyrsti snjórinn mætti á svæðið 

tókum við smá snjó inn í sulluborðið og 

fengu börnin að handleika snjóinn og 

fylgjast með honum bráðna. Börnin 

gátu að sjálfsögðu ekki staðist að 

smakka hann aðeins.  

Yngstu börnin, líkt og öll önnur börn á 

leikskólanum tóku þátt í verkefni fyrir 

Listadaga sem bar heitið Vorvindar 

glaðir. Börnin fengu svo að prufa 

listaverkið og þótti mjög merkilegt að 

sjá vatnið leka niður rennuna úr einni 

fötu í aðra.  

 

6.2. Grænfánavinna á Mýri  

Á Mýri veturinn 2015-2016 voru börn fædd árið 2013.  

Í grænfánaverkefninu okkar ákváðum við að taka fyrir 

líkamsorku, vindorku, sólarorku, rafmagnsorku og 

vatnsorku.  

Í líkamsorku var rætt við börnin um hvaða matur gefur 

okkur góða orku og hvaða matur slæma orku. Gott að 

drekka mikið vatn, fara snemma að sofa og vera dugleg að 

hreyfa sig. Við teiknuðum upp líkan af einu barninu og 

hengdum upp á vegg, inn á myndina settum við hollan mat 

inn í líkamann og fyrir utan líkamann var settur óhollur 

matur.  

 

Í vindorku var rætt við börnin um 

vindinn,  við sáum laufblöð fjúka, fáninn 

blakti við hún, trén hreyfðust til og frá 

og hárið á kennurunum fauk í allar átti.

Í sólarorku settum við epla, peru og 

paprikufræ í mold og síðan fylgdumst 

við með þeim vaxa. Með sólarorku vaxa 

plöntur og búa til fæðu. Plönturnar uxu 

mismikið en mest paprikufræin.  

 

Í rafmagnsorku fórum við í ferðalag að leita að rafmagi. Við sáum fullt af 

ljósastaurum og þó nokkuð af 

rafmagskössum en þeir gefa okkur 

rafmagn svo við getum kveikt ljós, 

horft á sjónvarp o.fl.  Við vorum 

með vasaljósadag hjá okkur í vetur. 

Öll börnin komu með vasaljós að 

heiman, við slökktum á öllum ljósum 

og þann daginn reyndum við að nota 

rafmagn í algjöru lágmarki.  

 

Við gerðum einnig tilraunir með stöðurafmang, við 

blésum í blöðrur og strukum uppblásinni blöðru 

hratt fram og aftur eftir hárinu á börnunum, 

síðan var blaðran látin loða við vegg í smá stund. 

Eftir þetta stóð hárið á börnunum beint út í 

loftið í smá stund, bæði blaðran og hárið fengu 

rafhleðslu og kallast þetta stöðurafmang.  

Í vatnsorku gerðum við nokkrar 

tilraunir, við leyfðum t.d. börnunum 

að sjá hvað gerist þegar vatn 

blandað með matarlit var sprautað á 

snjó og klaka, börnin fylgdust síðan 

með því hvernig litirnir blönduðust 

saman.  

Við ræddum einnig við þau að til þess að fræin sem við ræktuðum breytist í blóm 

þurfa þau meðal annars vatn.  

Sullið er sívinsælt hjá börnunum en þar 

fóru fram margar vatnstilraunir, við 

höfum tekið brunaslönguna út og þar 

hafa börnin haft góðan aðgang að vatni. 

Sumum finnst skemmtilegast að fá 

vatn í fötur, hella vatninu og fá svo 

meira vatn. Aðrir búa til ár og læki í 

sandkassanum, vatnið sígur fljótt niður 

þannig að það er mjög mikil vinna að sækja alltaf meira og meira vatn. Einnig 

hefur börnunum fundist mjög gaman að 

leika með vatn í útilistaverki sem unnið 

var í tengslum við listadaga í Garðabæ 

í ár. Þar geta börnin látið vatn renna 

niður rennur í aðra fötu og byrjað svo 

aftur uppá nýtt.  

Börnunum finnst vatnið alveg 

einstaklega skemmtilegur efniviður og eru þau uppfull af góðum hugmyndum af því 

hvernig hægt er að leika sér með það. 

6.3. Grænfánavinna á Tröð  

Á Tröð veturinn 2015-2016 voru börn fædd árið 2011 og 2012.   

 

Byrjað var að skoða bókina Veðrið 

eftir Pál Bergþórsson til að fræðast 

um veðrið og hvernig það virkar í 

sambandi við uppgufun vatns. Eftir það 

máluðu þau myndir af hringrás vatnsins 

sem sýndi ferlið af uppgufun vatns. 

Mikið var rætt um rigninguna og 

uppgufunina, og hvernig við fáum vatnið 

í kranana á leikskólanum. 

Farið var á bókasafnið og fengið að láni 

Vísindabók Villa. Margar góðar hugmyndir skutu 

upp kollinum og var ákveðið að prufa nokkrar 

raforku tilraunir úr bókinni. 

Þar á meðal var unnið með stöðurafmagn, þar sem 

blöðrum var nuddað við hárið og horft á það 

lyftast upp, svo var líka látið stöðurafmagn 

hreyfa áldós og horft á pappír festast á 

blöðrum.  

Rætt var um hvaðan rafmagn kemur og hvað 

innstungur eru og hvað gerist þegar 

rafmagnstækjum er stungið í samband. Þau 

fengu svo að stinga í samband og fá 

hárblástur. 

Eftir miklar umræður um rafmagn, var 

ákveðið að setja upp miða við alla 

slökkvara, til að minna alla á að slökkva 

ljósin, til að spara rafmagnið.  

 

 

Einnig var farið í rafmagnskassaleit um 

Álftanesið. Börnin voru forvitin að vita 

hvernig rafmagnið kæmist inn í húsið 

þeirra. Þá byrjaði leitin af 

rafmagnskössum sem væru nálægt 

heimilum þeirra, og rætt var um hvort 

þessi eða hinn rafmagnskassinn væri 

rafmagnið þeirra.  

 

Mikil forvitni vaknaði hjá börnunum um 

eldgos og fossa eftir umræðu sem átti 

sér stað í samveru, um hvernig rafmagn 

og orka gætu myndast af þeim. Það var 

ákveðið að skoða myndir og myndbönd í 

Ipadinum. Gaman var að sjá hvernig 

börnin heilluðust af náttúrunni sem við 

eigum.  

Til að sjá hvernig vindorkan virkar, var 

farið í fjöruferð með pappírsbáta, til að 

sjá hvernig öldurnar og vindurinn færðu 

þá til í sjónum. Horfðu þau á bátana fara 

út og koma inn aftur, og síðan hverfa með 

sjónum alveg út. 

 

Þegar veturinn kom var farið út til að ná í snjó og hann settur í skál, hann svo 

tekinn með inn til að sjá hann bráðna hægt og rólega og verða að vatni, síðan 

tókum við vatnið og settum það inn í frysti og þegar að börnin komu í leikskólann 

daginn eftir sáu þau að vatnið var orðið að klaka. 

 

Vorvindar glaðir var grænfána verkefni 

sem allir á leikskólanum tóku þátt í.  

Verkefnið var unnið í tengslum við 

listadaga Garðabæjar. Allir voru með í 

að mála eitt stórt listaverk með rennu 

þar sem vatnið getur runnið niður eins 

og á. 

 

6.4. Grænfánavinna á Hliði 

Á Hliði eru elstu börn leikskólans og hafa síðastliðinn tvö ár verið aldurshreinir 

hópar þar. Þau börn sem tóku þátt veturinn 2015-2016 voru fædd árið 2010 og 

voru 24 börn á deildinni í þeim árgang.  

Við ákváðum að vinna með vatn og orku út frá söguaðferð og nota þannig 

tækifærið til að efla fleiri þætti sem mikilvægir eru elstu börnum í leikskóla 

samhliða grænfánavinnunni um „Vatn og orku“ .  Að auki 

skoðuðum við birtingarmyndir vatns og orku bæði úti og 

inni og gerðum tilraunir og verkefni þar að lútandi. 

Þegar við byrjuðum með söguaðferðina voru hús og götur 

fyrst teiknaðar upp á vegg, síðan voru umræður um orku 

og vatn í ólíkum húsum sem við höfum afnot af í daglegu 

lífi, má þar telja heimili, skóla, íþróttahús og sundlaug 

sem okkar mikilvægustu viðkomustaði. Um götunar fara 

allskonar farartæki sem nota 

mismunandi orku og voru börnin skemmtilega meðvituð 

um nýjan orkugjafa bifreiða, rafmagn. Skemmtilegar 

umræður sköpuðust um mengun og orku.  Eftir 

veturinn var veggurinn sem við helguðum verkefninu 

orðinn þéttur af því sem við höfum í umhverfinu sem 

gefur og notar orku og vatn. 

Við fylgdumst með veðri og vindum og festum flösku 

með vatni við útidyrnar. Stóð hún af sér flest veður en 

slitnaði niður í einni af síðustu lægðum vorsins 2016 sem var bæði kröpp og djúp. 

Á flöskunni sáum við hvernig hitastigið hafði áhrif á vatnið. Vatn, klaki og krap 

skiptust á og gátum við fengið hjálp þar til að áætla klæðnaðinn í útiverunni þann 

daginn, regnföt og hlýjar flíkur . Einnig bjuggum við til kvarða sem hjálpaði 

börnunum að greina á milli –og + hita, og gerðum greinamun á hita og kulda með 

rauðum og bláum lit. 

Það voru hengdar upp vindhörpur úr ólíkum efnivið sem sýndu okkur svo um 

munaði þá orku sem býr í vindinum. Hörpurnar flæktust og slitnuðu reglulega í 

garranum sem á okkur barði vorið 2016 og þurfti að laga og endurgera reglulega. 

Þegar sumarið kom settum við nokkra geisladiska í tré og fönguðum sólargeislana í 

þá svo úr varð mikill geisladans í garðinum.  

Við sáðum grasfræjum í glös og tókum ábyrgð á blómi 

til að vökva. Krakkarnir vökvuðu af natni og áhuga 

fræin sín og fóru stolt heim með kallana sína vel 

hærða í byrjun sumars. Grasfræ eru sniðug í svona 

verkefni þar sem þau spíra fljótt inni og ná góðum 

vexti á stuttum tíma. 

Plantan sem við tókum að okkur tók miklum framförum 

og minnti á söguna um Stúf  sem óx svo mikið eftir að 

hann fór að borða graut, þvílíkan vaxtarkipp tók blómið 

við að vera vökvað, því sinnt og líklega við það talað daglega. 

Í daglegu starfi var svo garðurinn 

regluleg uppspretta tilrauna og 

áhugaverðra verkefna og leikja með vatn 

og orku. Útivera er oftast frjáls tími þar 

sem leikurinn er sjálfsprottinn frá 

börnunum sem elska að leika sér með vatn 

í ólíku formi. Orkan sem býr í börnunum 

var svo leist úr læðingi í skemmtilegum 

tímum í ólíkum íþróttasölum og er það 

orka sem veitir ekki síst þá gleði og það 

frelsi sem er mikilvægt í daglegu lífi og 

starfi. Þar er áfram verið að sinna 

lýðheilsu og átthögum sem var síðasta 

þema okkar á grænni grein.  

Vorvindar glaðir var yfirskriftin á 

listadögum Garðabæjar. Auðvelt var 

að tengja það við Grænfána vinnuna 

okkar. Börnin á Hliði tóku þátt í að 

búa til stórt útilistaverk tengdu 

vorleysingum. Það verk hefur svo 

verið notað í sulli á rigningardögum. 

Börnin máluðu einnig 

einstaklingsmyndir tengda vorinu.  

 

7. Samantekt úr verkefnavinnunni 

Við lögðum upp með fullt af hugmyndum sem að margar hverjar komust í 

framkvæmd. Eitthvað er þó enn í sarpinum og verður notað seinna. Það hefur 

verið  gefandi, lærdómsríkt og skemmtilegt að vinna með vatn og orku. Við höfum 

spurt spurninga og leitað svara og eins og svo oft áður er það leiðin að svarinu 

sem er ekki hvað síst mikilvæg í ferlinu. Það er líka skemmtilegt að flétta saman 

ólíka þætti í starfi og leik, uppgötva, læra og leika. 

 

8. Umhverfisstefna leikskólans 

Umhverfissáttmáli Heilsuleikskólans Holtakots er þessi:  

Heilsuleikskólinn Holtakot ætlar að leggja sitt af mörkum til jarðarinnar, það 

ætlum við að gera með því að tileinka okkur umhverfisvæna starfshætti og kenna 

börnunum að þekkja og virða umhverfi sitt og að barnið læri að taka ábyrgð á 

eigin hegðun í umhverfi sínu. Auk þess ætlum við að flokka rusl og endurnýta það 

sem til fellur, nota umhverfisvæn efni og spara orku og vatn.  

9. Eftirlit og endurmat 

Umhverfisráð leikskólans ber ábyrgð á eftirliti og endurmati á stöðu mála innan 

leikskólans. Við teljum mikilvægt að hafa fulltrúa allra deilda í nefndinni, því það 

veitir aðhald og tengir verkefnið vel saman. Við höldum áfram að endurmeta stöðu 

umhverfismála hjá okkur og höldum reglulega fundi í umhverfisnefnd. Og ef að 

hnökrar eru á því að verið sé að uppfylla þær kröfur sem við gerum til okkar, 

kemur umhverfisnefndin með tillögur til úrbóta og fylgir þeim eftir.   

10. Lokaorð  

„Tilvera okkar er undarlegt ferðalag…“orti Tómas Guðmundsson. Og við höfum 

valið að hafa vatn og orku sem förunauta okkar í ferðalagi lífsins í Holtakoti 

síðast liðin 2 ár. Við höfum áfram kannað átthaga og skoðað vatnið og orkuna sem 

býr í þeim. Við höfum unnið að lýðheilsu og skoðað orkuna í okkur sjálfum. Við 

höfum vandað umgengni við húsið okkar og garðinn, flokkað og skilað, notað orku, 

og sparað orku, notað vatn og sparað vatn. Það er gaman að líta til baka og skoða 

aftur fullt að skemmtilegum og áhugverðum verkefnum sem hefur verið unnið að 

og hugsa um það sem enn er hægt að bæta í verkefnasarpinn okkar.  Við erum 

stolt og ánægð með þá vinnu sem við höfum innt af hendi og hlökkum til að halda 

áfram með ný spennandi, krefjandi og lærdómsrík verkefni, sem geta fært okkur 

nýja græna fána á komandi árum.  

11. Fylgiskjöl 

 

5. júní 2105. 

Umhverfsinefnd 

Mættir eru fulltrúar allra deilda. Fundargerð ritaði Anna. 

Að hausti erum við að fara á fulla ferð inn í verkefnið um Vatn og orku og því gott 

að nota sumarið til að safna í sarp og finna hugmundir að verkefnum. 

Ákváðum að byrja að skrá rafmagnsnotkun með því að skrá í upphafi hvers 

mánaðar tölur á rafmagnsmæli. Þetta hefði verið gáfulegt að vera byrjaður á fyrr 

til að geta greina hvort sparnaður næst fram með því til dæmis að hvetja kennara 

og börn  til að slökkva ljós í rýmum sem ekki eru í notkun. En þetta verður amk 

byrjun á einhverju. 

Umræður um brunn sem mætti safna fyrir og gefa t.d í Afríku þar sem 

vatnsskortur er viðvarandi vandamál. 

Fá tunnu á lóðina tengda við rennu, þar sem börnin geta fengið aðgang að 

vatni…..ef það hefur rignt. 

Búa til vatnsrennibraut á kofavegg …þar sem krakkarnir geta sullað. 

 

Grænfánafundur 16.10. 2105. 

Mættir fulltrúar allra deilda. Fundargerð ritaði Anna. 

Allir eru byrjaðir á einhverju, deildar vinna eftir getu og þroska barnanna sem 

þær eru með. 

Gaman væri að setja upp hluti til að fanga vind í garðinum hörpur, hana eða 

eitthvað annað sem okkur dettur í hug. Getum fengið einhverjar hugmyndir að 

láni hjá nágrönnum okkar í Krakkakoti. 

Búa okkur til tákn til að minna á að slökkva ljós í herbergjum/stofum sem ekki er 

verið að nota. 

Skoða ólíka vefi sem bjóða upp á hugmyndir að verkefnavinnu og sína orku og vatn 

í aksjón 

t.d orkuveitan, veðurstofa íslands, aðrir leikskólar sem eru á grænni grein og svo 

líka bara google frændi sem er nú með ansi hreint margt á sinni könnu. 

Elva ætlar að athuga með rennur í Byko…..svo má nota allskonarflöskur/verðlaust  

efni og fleira líka. 

Nota endilega hringrás vatns. 

Fá plöntur á deildar, taka að sér þær plöntur sem eru í húsinu….hlúa að og vökva. 

 

Grænfánafundur 21.6.2106. 

Mættir eru fulltrúar allra deilda. Fundargerð ritar Anna. 

Komið að því að vinna að lokaskýrslu til Grænfána fyrir vatn og orku. 

Vinnan verið skemmtileg í vetur og kominn tími á að taka saman. 

Hver deild sér um að að setja saman fyrir sig og koma á framfæri með texta og 

myndum hvað var gert. 

Mappa inni á samskrá sem best er að skila í. 

Anna sér um samskipti við Landvernd. 

Endilega halda áfram í sumar að gera smá tilraunir með vatn og orku. 

Stefnum á að flagga fyrr en áður, höfum verið að flagga í desember….spurning að 

reyna að ná nóvember núna, það er svo margt í gangi í desember. 

12. Fylgiskjöl 

